
15 oktobra, andro iraisam-pirenena

ho an’ny jamba

Jamban’ny vola ny mpitondra

eto amintsika

Ny Valosoa sy fakafakaFaNaMbaraN’i ETazoNia

Toa manomboka ny fiafaran’ny fitondrana rajoelina

M
anoloana ny naneken’ny
Masoivohon’i Madagasi-
kara any amin’ny Fire-

nena Mikambana (ONU), sy ny
ministeran’ny raharaham-ba-
hiny Malagasy ny herinandro
lasa teo, nanameloka an’i Rosia
noho ny fibodoany tany any
Ukraine, sy ny fananiham-bohi-
tra ataony any Ukraine, sy ny
fanalana ny ministry ny rahara-
ham-bahiny Richard Randria-
mandranto ny talata teo, nisy ny
fanambarana avy amin’ny Amba-
sadin’i Etazonia eto Madagasi-
kara, mahakasika an’izay : « Faly izahay mijoro anilan’ireo firenena
miisa 140 hafa manerantany, anisan’izany i Madagasikara sy ny
Nosy Kaomoro, izay nisafidy ny hankato ny fehinkevitry ny Firenena
Mikambana tamin’ny 12 Oktobra lasa teo, ka manohana ny sata
mifehy ny Firenena Mikambana momba ny fanajana ny fiandria-
nam-pirenena ary koa manameloka ny fanafihana nataon’i Rosia
an’i Ukraine, sy ny fakany tamin’ny fomba tsy ara-dalàna ny am-
pahan-tanin’i Ukraine. »

Mazava izay fanambarana izay, mankato ny fanapahan-kevitra
noaraisin’ny ministeran’ny raharaham-bahiny Malagasy tany New-

Isaky ny 15 Oktobra no marihana ny andro iraisam-
pirenena natokana ho an’ireo manana olana amin’
ny fahitana , raha atao mahitsihitsy kokoa dia ireo
jamba izany .
Maro ny endrika fanamarihana izany, fa ny goavana
indrindra sy fahita erantany dia ny fanentanana ny
mpiarabelona ahafantatra ny lanjan’ny tehina fotsy
na ‘’ canne blanche’’, izay fitaovana tokony tsy hisa-
raka amin’ny jamba , iny tehina iny no atsangan’ireo
jamba rehefa miampita arabe izy ireo, ireo manana
fahitana dia tokony hanaja ilay mitondra tehina ary
indrindra  tokony hiezaka hanampy arak’izay azo
atao azy ireo.
Eto amintsika dia mbola azo lazaina ho misedra fa-
hasahiranana  ireo manana fahasembanana na ara-
batana na ara-tsaina, satria mbola miseho ireo
endri-panilikilihana mivantana na ankolaka mihàtra
amin’ireny  sembana ireny .
Misy ny oha-pitenenantsika malagasy manao hoe’’
ny alika jamban’ny taolana’’, fa ‘’ny olona jamban’ny
vola , fa ny tsy azo amaivanina ihany koa dia ilay
manao hoe : ‘’tsy misy jamba mihoatra izay minia
manakimpy ny masony ‘’ .
Ireo oha-pitenenana telo ireo dia samy marina da-
holo saingy tsy hiady hevitra amin’ny ataon’ny  alika
isika, fa ny mahakasika ny olombelona no tiana
asiana resaka, satria isika olombelona dia sokajiana
ho manan-tsaina sy manam-panahy raha mitahy
amin’ny biby.
Fa rehefa mandinika ny ataon’ireo mpitondra anke-
hitriny dia tsy maintsy miloabava ihany, satria efa
diso tafahoatra loatra ny nataon’ny mpitondra sy
mbola ataony ary ahiana tsy maintsy hataony, raha
tsy hiresaka  afa tsy ny hosoka niseho tamin’ny fifi-
dianana nifanesy nanomboka ny taona 2018, ny fa-
nosihosena ny lalàna sy ny fanamparampahefana
miseho amin’ny endriny samihafa, ny fandrobana ny
harempirenena sy ny fananan’olontsotra ary ny fam-
piasan-kery sy fahefana amin’ny olona tsy manan-
tsiny.
Raha nitranga ireo tsy rariny voalaza ireo dia toa
ninia nanakimpy ny masony ny ambaratongam-pa-
hefana  samihafa toy ny mpitandro filaminana, sy ny
eny anivon’ny fitsarana sasantsasany, raha tsorina
dia ireny ilay sokajiana hoe manamaso fa tsy mahita
na mody jamba na asa inona ny azy ireny no mije-
ry ?
Ny azo amehezana azy dia jamban’ny vola no ma-
nakaiky kokoa ny marina raha ny mikasika ireo
manao fihetsika mandrendrika  firenena ireo.
Ny jamba mitondra tehina fotsy no mendrika fanam-
piana avy amintsika mahita, fa raha mikasika ny
ataon’ireo mihevitra antsika ho jamba sy tsy ampy
saina dia efa ampy izay ny fandeferana. Vahoaka
mahiratra ny vahoaka malagasy, tsy ho azo fitahina
intsony, mahay manisa sady mamaky teny, sady
maro koa ireo mpanao politika sahy mijoro mana-
zava ny sain’ny vahoaka sy mampahiratra ny ma-
son’izy ireo, toy ny ataon’ireo mpikatoka ‘’ Tiako i
Madagasikara ‘’ sy ‘’ Rmdm’’.

Ny Valosoa

Ny ministry ny raharaham-
bahiny teo aloha, Richard

Randriamandranto.

Que le Sacré Cœur de Jésus
soit loué, adoré et glorifié à
travers le monde pour des
siècles et des siècles, Amen.

PRIERE AU SACRE CŒUR

Remerciements au Sacré Cœur pour faveurs obtenues.
Miotisoa R.

Dites cette prière 6 fois/ jour pendant 9 jours et vos
prières seront exaucées même si cela semble impossible.
N’oubliez pas de remercier le Sacré Cœur avec pro-
messe de publication quand la faveur sera obtenue.

Tao aorian’ny nanesorana azy
tsy ho ministry ny raharaham-
bahiny, nisy ny fanambarana
nataon’ny ministra telo aloha
Richard Randriamandranto ta-
min’ny radio avy any ivelany, na
tsy nanao fanambarana aza izy
tamin’ireo mpanao gazety Ma-
lagasy teny Tsimbazaza. Ny
hany nambarany teny Tsimba-
zaza tamin’ny mpampita vao-
vao Malagasy dia ny hoe: ”aza
mampisavorovoro”. Fa tamin’ny
fampielezam-peo eran-tany
kosa, nanambara izy fa: “nifidy

fidianana iny? Ny hany navaliny
dia ny hoe: «tsy hamaly an'iza-
ny aho». 
Ny ministry ny fiarovam-pire-
nena, ny jeneraly Rakotonirina
Leon Richard, no misolo toe-
rana vonjy maika azy, mandra-
panendry indray, izay ho mi-
nistra vaovao etsy Anosy. Ity mi-
nistra jeneraly ity, izay tany
Rosia tamin’ny fiandohan’izao
taona 2022 izao. Henjana ny ra-
haraha, fa dia ho hitantsika eo
ny ho tohiny.

Niaina

Richard Randriamandranto 

Tombontsoa ambonin’ny firenena no nanaovana “Eny” tany New-York

"Eny" aho satria tsy noheveriko,
fa hampidi-doza ny tombontsoa
ambonin'ny firenena ny na-
taoko, aleo ny tantara no hit-
sara. Ny dikan’izany, amin’ity
lehiben’ny diplaomasia Mala-
gasy teo alo-ha ity, tombontsoa
ambo- nin’ny firenena ny fana-
melohana an’i Rosia sy ny fano-
hanana an’i Uk-raine, ary ny
fiarahana amin’ny maro an’isa
ao amin’ny Firenena Mikam-
bana. Mahakasika ny hoe: tsy
nifanarahanao tamin'ny filo-
han’ny Repoblika ve izany iny fi-

Mitondra fanehoan-kevitra
momba ny raharaham-pirenena
indray,  ny Praiministra lefitra
teo aloha Zazah Ramandimbia-
rison:
“Mahatsiaro fangirifiriana sy tsy
milaminan-tsaina ny maro an’
isa amin’izao fotoana eto amint-
sika. Miha-ratsy ny rivo-piaraha-
monina entin’ ny fitiavan-tena,
entin’ny fanararaotan’ny fahan-
trana mihàtra amin’ny ankama-
roan’ny ny mpiray tanindrazana
.Tsy misy fandriampahalemana
amin’ny lafiny rehetra. Very fa-
nahy mbola velona ny mala-
gasy maro.   Rehefa nandeha
ny fifidianana dia mpivaro-tan-
tely mividy sakay ny Malagasy
maro an’isa; mivarotra ny mamy
ho an’ireo izay mitonona tena
hoe lany ara-demokratika hono,
nefa mividy ny  mangidy ho an’
ny tenany. Nanome toky ry
zareo mpitondra, nefa tsy ma-
natanteraka feno izay hana-
mora sy hahatsara ny fiainan’ny
Malagasy. Mazava izao fa ny fi-
tiavan-tena sy ny tombontsoany
no laharam-pahamehana sy ta-
diavian’Andriamatoa Andry Ra-
joelina sy ny mpiara dia aminy.
Hany ka miha-ratsy ny rivo-
piarahamonina. Mbola mitohy
miha-ratsy foana aza  noho  ny
fitantanana tsy maty paika, ny
fanararaotana ny fahantrana
mihàtra amin’ny ankamaroan’
ny Malagasy. Zavatra misa-

tantana ny firenena; tsy fahaiza-
miaina amin’ny fiarahamonina ;
lavitry ny kolontsaina sy ny fa-
hendrena malagasy. Manao
tongolo be fofona amin'ny tany
fotsiny. Mpandihy miankanjo
halatra, ka mitotorebika amin-
doza!    Efa tena tanety may, vo-
hitra forehitra no iainan' ny
Malagasy ankehitriny. Efa toy
ny  tonompary ny fiainana ho
an’ny Malagasy, iriana ho mamy
fa mafy tsy laitra. Ka raha tsy
mbola tonga saina amin’ izao
zava-misy izao isika rehetra  dia
tsy hivondrona toy ny ankoho-
nana iray ary tsy  ahita mihitsy
tombontsoa iombonana hanova
marina ho amin’ ny tsara, mba
hiadanan’ny ambanilanitra.  Ny
fametrahana amin’ny azo an-
toka sy marimpototra  ary man-
kato ny fahamarinana ihany sy
ny finoana arahan’ asa  no hite-
raka sy hanome ny anjara ma-
soandrony  hoan’ny tsirairay.
Mila ny "Vato nasondrotry ny
tany" i Madagasikara, mba hita-
rika any amin'ny lalana tsara
kokoa ho an'ny fandrosoan'ny
Malagasy maro an'isa. Mila ireo
tena tia tanindrazana i Madaga-
sikara, mba hanavotra azy amin
’izao toe-javatra mampalahelo
izao. Ny manana olon-kendry
hono manana ny ho mpitondra
firenena!” hoy ny fanamba-
ran’ity mpanao politika ity.

Nangonin’Isambilo 

Zazah Ramandimbiarison 

Mahatsiaro fangirifiriana sy tsy milamin-tsaina ny maro an’isa

voamboana sy resaka tsy mi-
tombona hakana ny fon’ny ma-
lagasy mahantra tsy manana
safidy no hita etsy sy eroa. Hoy
ny ntaolo hoe : "rehefa adala ny
loholona dia lasa adala ny 
vahoaka".   Izao no zavatra hita
sy tsikaritra eto amin' ity tanin-
drazana ikambanana ity. Satria
hono lany tamin' ny fifidiana- 
na demokratika Andriamatoa
Andry Rajoelina dia azy sy ireo
sy ny mpiaradia aminy ny fiton-
drana, ka manana zo hampi-
hàtra fahefana feno jadona
iarovana ny tombontsoany ry
zareo: zo hanapa-kevitra ho an'
ny tombontsoa ho an' ireo mpia-
radia aminy, zo hametraka ny
mpiara-miasa sy ny fianaka-
viana amin'ny toerana mahasoa
eny anivon'ny andrim-panja-
kana rehetra, zo handika ny
lalàna velona na dia mampiko-
rosy fahana ny fiarahamonina
aza, zo hanakana ny fanome-
zana didim-panjakana ilaina
hampandehanana ny rahara-
ham-bahoaka, zo hanapa-kevi-
tra tsy hanome fahazoan-
dalana, zo hanemotra ny fano-
mezan-dalana, zo hisitraka ny
protocole ataon’ny repoblika ho
an’ny mpanakanto vahiny ham-
piala voly sy hanondinkodina ny
sain’ny Malagasy mahantra, zo
hampiasa ny tandroka aron' ny
vozona ho herim-pamoretana
ny malagasy tsy manan-tsiny,

zo hampigadra amin'ny tsy ra-
riny, tsy misy fampiharana ny la-
làna, zo tsy ho enjehin’ny lalàna
amin'ny fanodinkodinana ny te-
tibolantsika, ny fanondranana
ny harena ankibon'ny tany,  zo
handainga amin'ny mponina ao
anaty haizina, zo hanodinko-
dina ny saim-bahoaka amin'ny
lainga tsara lahatra, sns... Sa-
tria an'azy hono ny fitondrana
dia mihevi-tena ry zareo fa
an'azy i Madagasikara, ka zony
ny hampiasa fahefana, hanin-
driana bokotra sy hangoronan-
karena. Indrisy, sahala amin'ny
tantely afa -drakotra i Madaga-
sikara ankehitriny, ka anjakan'
ireo bodo sy adala,  mpiaradia
amin'Andriamatoa Andry Rajoe-
lina. Hitam- poko hitam- pire-
nena, fa i Andry Rajoelina sy ny
sy mpiaradia aminy dia ma-
nome lanja lehibe ny "bling
bling", ny fideraderana ivelany
momba ny harena azo avy
amin' ny asa maloto: 4x4 lafo
vidy, villa tsara , fandehanana
miantsena sy fialan-tsasatra
any ivelany, fitsangatsanga-
nana amin'ny fiaramanidina ma-
nokana sy ny sisa tsy voa-
tanisa. Nefa ny 80% ny mala-
gasy fadiranovana tanteraka.
Mitady izay harapaka isan'an-
dro. Mitrongy vao homana. In-
drisy, ambany dia ambany 
ny fihetsika sy ny fitondran-
tenan’ireo olona vitsy an’isa mi-

York ny Amerikana, tsy mankasitraka kosa ny filazan’ny mpitondra
ambony eto amin’ny firenena, miainga amin’ny filoha Rajoelina, fa
tsy momba ny atsy na ny aroa i Madagasikara. Manomboka eto
arak’izany, toa hanomboka ny fiafarana ho an’izao fitondrana Andry
Rajoelina izao, izay tsy matotra amin’ny fanapahan-kevitra izay rai-
siny. Hita fa misy fikorontanana anatiny ao amin’ny fitondrana. Ho
rava ny fitondrana miady an-trano, hoy izay fitenenana mifono fa-
hendrena sy fahamasinana izay. Tsy ny Amerikana irery ihany no
hamely antsika eto Madagasikara, noho ny fizirizirian’ny fitondrana
Rajoelina momba ny raharahan’i Rosia sy Ukraine izao, fa saika
ny mpamatsy vola mahazatra dia hanasazy antsika avokoa hanom-
boka eto. Raha tsy hilaza afa tsy ny Frantsay, efa nanambara ny
filoha Frantsay Emmamuel Macron tamin’ny Fivoriamben’ny Fire-
nena Mikambana farany teo tany New-York, fa tokony handray fa-
napahan-kevitra ny rehetra hanameloka an’i Rosia momba ity
fananiham-bohitra ataony any Ukraine ity. Tsy mankasitraka koa
izy noho izany, ny tsy fombana amin’ny atsy na ny aroa izany, fa
ekeny ny fanapahan-kevitra noraisin’ny ministeranny raharaham-
bahiny Malagasy ny herinandro lasa teo. 

Tia miovaova hevitra ny fitondrana Rajoelina, heverina fa hanaraka
ny maro an’isa isika, ka tsy ho sazian’ny Amerikana sy ny Frantsay
sy ny hafa,… momba ny ady any Ukraine ity. Ny vahoaka ihany
mantsy no tena hiantraikan’ny fanapahan-kevitra tsy mahomby, sy
tsy am-pisainana ataon’izao fitondrana Rajoelina izao hatrany.

Stefa

Ny Ambasadaoron’i Etazonia
eto Madagasikara, 
Claire Pierangelo.


